
VENDIM
Nr. 386, daté 1.6.2022

PER MIRATIMIN E FUSHAVE DHE TE
PROGRAMEVE TE STUDIMIT, QE
PERBEJNE PRIORITET KOMBETAR
DHE MBESHTETJEN FINANCIARE TE
STUDENTEVE TE SHKELQYER E TE
STUDENTEVE, QE NDJEKIN KETO
PROGRAME NE INSTITUCIONET
PUBLIKE TE ARSIMIT TE LARTE

Né mbéshtetje té nenit 100 té Kushtetutés dhe
té pikés 5, t& nenit 112, té ligjit nr. 80/2015, “Pér
arsimin e larté dhe kérkimin shkencor né
institucionet e arsimit té larté né Republikén e
Shqipérisé”, me propozimin € ministrit t& Arsimit
dhe Sportit, Késhilli i Ministrave

VENDOSI:

1. Miratimin e fushave dhe té programeve té
studimit, qé& pérbéjné prioritet kombétar né
institucionet publike té arsimit té larté, pérkatésisht,
sipas shtojcés nr. 1, gé i bashkélidhet kétij vendimi
dhe éshté pjesé pérbérése e tij.

2. Mbéshtetjen financiare nga buxheti i shtetit
ose té ardhura té tjera té ligjshme, pér vitin
akademik 2022-2023, e né vijim, té studentéve
shtetas shqiptaré, t€ pranuar né institucionet
publike té arsimit té larté, gé nuk jané njékohésisht
pérfitues t& ndonjé financimi tjetér nga shteti
shqiptar dhe gé plotésojné kriteret e méposhtme:

a) Studenti me noté mesatare né pranim, gé:

I. ka pérfunduar arsimin e mesém té larté me
noté mesatare 10.00;

ii. né secilin prej provimeve kombétare té
detyruara té maturés shtetérore éshté vlerésuar me
Jo mé pak se nota e shkallézuar 9.5 deri né 10.00.

b) Studenti fitues i njérit prej tri gmimeve té para
né olimpiadat ndérkombétare té& arsimit
parauniversitar, me mé shumé se 15 vende
pjesémarrése, pavarésisht notés mesatare, kur
pranohet né programe studimi, gé lidhen me
[éndén/t/disiplinén ku ka fituar gmimin;

¢) Studenti, i cili ka zgjedhur té ndjeké njé prej
programeve té studimit, gé pérbén prioritet
kombétar dhe qé ka pérfunduar arsimin e mesém
té larté me noté mesatare, jo mé pak se 8.5,

pérfshiré notén e pérshkallézuar té provimeve
kombétare té detyruara té maturés shtetérore.

3. Mbéshtetjen financiare, vetém pér njérén nga
kategorité e pércaktuara né pikén 2, té kétij
vendimi, e pérfiton studenti pér program té paré
studimi dhe gé pranon:

a) té nénshkruajé marréveshje, ndérmjet
pérfituesit té financimit apo pérfagésuesit ligjor té
tij, institucionit té arsimit té larté, ku pranohen pér
té kryer studimet, dhe ministrisé pérgjegjése pér
arsimin, pér pérfitimin e financimit né Republikén e
Shqipérisé;

b) té punojé né profesionin pér studimet e té
cilit pérfiton financim nga momenti gé i lind e
drejta pér té punuar, bazuar né legjislacionin né
fuqi, né sektorin shtetéror, sipas pércaktimeve té
kétij vendimi, pér jo mé pak se 3 (tre) vjet, pérfshiré
edhe rastin kur i ndérpritet financimi, pér shkak té
mospérmbushjes sé Kriterit t& notés mesatare gjaté
studimeve;

c) té kalojg zyrtarisht diplomén/at origjinale
pérkatése té arsimit té larté, pér té cilin pérfiton
financim, nga institucioni publik i arsimit té larté ku
ka pérfunduar studimet tek institucioni apo subjekti
juridik ku punésohet, deri né shlyerjen e
detyrimeve, sipas marréveshjes sé parashikuar né
kété vendim.

4. Studenti pérfitues, me géllim vijimin e
financimit, duhet té ruajé noté mesatare, jo mé pak
se 9.5 gjaté gjithé kohézgjatjes sé studimeve té ciklit
té paré dhe té dyté ose gjaté ndjekjes sé studimeve
té integruara té ciklit té dyté né institucionin publik
té arsimit té larté dhe noté mesatare, jo mé pak se
8.5 né programin e studimit, gé pérbén prioritet
kombétar né institucionin publik té arsimit té larté.

5. Studenti pérfitues ka detyrimin pér té kthyer
masén e financimit té pérfituar, né rast se:

a) pérjashtohet nga institucioni publik i arsimit
té larté;

b) ndérpret studimet, pér té cilat éshté
mbéshtetur  financiarisht, pa miratimin e
institucionit publik té arsimit té larté dhe ministrisé
pérgjegjése pér arsimin;

¢) nuk ka pérfunduar studimet né ciklin pérkatés
brenda 1 (njé) viti, pas pérfundimit té kohézgjatjes
normale té studimeve, me pérjashtim té rasteve té
sémundjeve, té rasteve té fatkegésive familjare apo
kur parashikohet nga institucioni i arsimit té larté,
sipas pércaktimeve né marréveshjen pérkatése té
financimit.

6. Pérzgjedhja e kandidatéve kryhet para fillimit
té vitit akademik, mbi bazén e renditjes, sipas notés
mesatare dhe fondit né dispozicion pér vitin
pérkatés financiar. Né rast té dhénies sé
donacioneve pér kété financim, né procedurén
pérzgjedhése ka té drejté t€ marré pjesé edhe njé
pérfagésues i donatorit. Rregullat e hollésishme pér
afatet e aplikimit, shqyrtimit dhe procedurat pér
pércaktimin e masés dhe té ményrés sé financimit,
pér secilén nga kategorité e parashikuara né kété
vendim, pércaktohen nga ministri pérgjegjés pér
arsimin, brenda 30 (tridhjeté) ditéve, nga hyrja né
fuqi e kétij vendimi.

7. Studentét pérfitues, sipas kétij vendimi,
depozitojné né ministriné pérgjegjése pér arsimin
listén e notave dhe vértetimin pér shlyerjen e té
gjitha detyrimeve pér vitin e paré dhe vijues té
studimeve.

8. Brenda 30 (tridhjeté) ditéve pas diplomimit
deri né pérmbushjen e detyrimit pér punésim,
pérfituesit duhet té aplikojné pér ¢cdo pozicion té
liré pune né institucionet e administratés buxhetore
shtetérore dhe institucionet e pavarura publike. Né
institucionet, né té cilat marrédhéniet e punés
rregullohen me Kodin e Punés, rekrutimi né
pozicionet pérkatése i pérfituesve kryhet me
prioritet. Pérfituesit, sipas kétij vendimi, punésohen
nga Departamenti i Administratés Publike, né
pérputhje me vendimin pérkatés té Késhillit té
Ministrave pér punésimin e pérkohshém té
studentéve té ekselencés né institucionet e
administratés shtetérore, pér gjithé kohézgjatjen e
detyrimit pér punésim. Né rast mospunésimi deri
né 6 (gjashté) vite kalendarike nga dita e lindjes t&

Sé drejtés pér punésim, studenti konsiderohet se i
ka pérmbushur detyrimet sipas kétij vendimi dhe ka
té drejtén e térheqjes sé diplomés origjinale nga
institucioni publik i arsimit t& larté ku ka
pérfunduar studimet e financuara, sipas kétij
vendimi.

9. Studentét, té cilét kané pérfituar financim dhe
nuk kané realizuar detyrimet e programit pérkatés
dhe/ose i ndérpresin ato, sipas kushteve té
pércaktuara né Kkété vendim dhe né
aktmarréveshjen e lidhur ndérmjet pérfituesit dhe
ministrisé pérgjegjése pér arsimin, duhet t’i kthejné
ministrisé pérgjegjése pér arsimin shumén e
pérfituar, brenda 6 (gjashté) muajve nga dita e
njoftimit nga ministria. Né rast té¢ moskthimit té
shumés apo refuzimit nga ana e pérfituesit brenda
kétij afati, ndigen procedurat ligjore pér zgjidhjen e
céshtjes, sipas legjislacionit né fugi.

10. Studentét pérfitues, té pércaktuar né pikén 2
té kétij vendimi, pérjashtohen nga pagesa e tarifés
vjetore té shkollimit dhe financohen né nivelin e
pagés minimale né shkallé vendi, pér ¢cdo muaj,
pérgjaté kohézgjatjes sé vitit akademik, pas
konfirmimit té frekuentimit té programit pérkatés
t8 studimit nga institucioni publik i arsimit té larté.

11. Ngarkohen Ministria e Arsimit dhe Sportit
dhe institucionet publike té arsimit té larté pér
zbatimin e kétij vendimi.

Ky vendim hyn né fugi pas botimit né Fletoren
Zyrtare.

ZEVENDESKRYEMINISTER
Arben Ahmetaj

SHTOJCANR. 1

Fushat e gjera té studimit

Fushat e detajuara té studimit

Programi i studimit

Avrte dhe humanitaret Gjuhé dhe letérsi

Gjuheé shqipe dhe letérsi

Biologji
Biologji Biologji-kimi
Studime mjedisore
Shkencat e mjedisit Shkenca mjedisore
Kimi Kimi
Fiziké Fiziké
Shkenca natyrore, Matematiké
matematiké dhe statistiké Matematiké Matematiké-fiziké

Teknologjia e mbrojtjes sé mjedisit

Inxhinieri mjedisi

Mjete motorike, anije dhe avioné

Inxhinieri navale

Navigacion dhe menaxhim detar

Inxhinieri, prodhim dhe
ndértim

Miniera dhe industri nxjerrése

Inxhinieri e burimeve minerare

Inxhinieri e naftés dhe e gazit

Inxhinieri gjeoinformatike

Inxhinieri gjeologjike

Inxhinieri gjeomjedis

Kultivim dhe prodhim

Inxhinieri agrare profil mbrojtje bimésh

Inxhinieri agrare profil hortikulture

Inxhinieri agrare profil agronomi

Inxhinieri agrare profil agromekanizém

Zootekni dhe siguria e produkteve
blegtorale

Biologji marine dhe akuakulturé

Bioteknologji zooveterinare

Agrobiologji

Agrobiznes

Agroushgim

Vreshtari enologji

Inxhinieri agronomike

Inxhinieri pyjore

Bujgési, pyje, peshkim dhe Pyje Inxhinieri pérpunim druri

veterinari Veterinari Mjekési veterinare
Menaxhim turizmi  (rural, arkeologjik,
kulturor, hoteleri-restorant, mikpritje)
Ekonomi-turizém

Shérbime Turizém Turizém

